
DIDZA'DAU' BUROP BUZUJE!
LU GUICH SAN JUAN

Nunbé'ru'le nac gduté li len yol-la' nadxi'i

1Neda', bonni' gul run chi'a bunach queé' Cristo,
rugapa' li' Dios, ngul r6 queé' Dios, tsazxén len
yugu'té zxi'nu'. Nadxi'ida' 1bi'ili' le nunbé'ru’' le
nac gduté li, len clég neda'z, san lézca' ta'dxi'i
1bi'ili' yagu'té nup chnunbé'gac le nac gduté li.

2Nadxi'itu' 1bi'ili' le nunbé'ru' le nac gduté li, le
z0Oalentecz ré'u.

3 Rnaba' lahué' Dios Xuz len Xanru' Jesucristo,
Zxi'nczé' Dios, uza' ladxé'é queéli', len huechi'
ladxé'é 1bi'ili', len guné' ga soa dxi icj ladxi'dau'li!
le nunbé'li' le nac gduté li len nadxi'ili' 1za'li'.

4Budzijitsquida' cati' bydnda' tunbi' zxi'nu'canac
le nac gduté li, le tunbi' ca na' gna bé'iné' ré'u Dios
Xuz.

5Na'a, rata'yua' lau', nguldau', gunu' ca rna bé'
zxba queé'. Cutu ruzuja' quiu' lu guich tu zxba
cub. Ruzuja'la'leyz l€ na' gna bé'iné' ré'u dza
ni'té, gné'ral-la' gdxi'iru'lza'ru'.

6 Cni nac bé' nadxi'iru'-né' Dios. Nac cni chqui'
runru' carnale gna bé'iné'ré'u. Lé na' gna bé'iné'
ré'u nac quié gdxi'iru'lza'ru' ca na' chbydnili' dza
ni'té.

Nup té'nila'zi'ye'iré'u

7 Lé ni rguixjoi'da’ 1bi'ili', le chta'dd yodzlyu ni

zian nup ta'zi' yé', nup na' cuta'zi' lu na'gac ca

bidé' Jesucristo, guqué' gdu bunach. Nu na' run
cni, nac nurzi' yé'len nu rda'baga' Cristo.

8 Gul-gun chi'i cuinli' cui unitli' le nadél-1i'li' le
benli' xchiné' Cristo, san gul-gui' 1adxi'li' gdél-1i'li!
gduté le ral-la' si'li' lu né'é Dios.

9 Nuti'téz nu rguel-la' néz yubl len ruca'n
xtidzé'é Cristo, cutu zdalené' nu na' Dios. Nu
da'tecz xtidzé'é Cristo, zdalené' nu na' Dios Xuz
lenca' Zxi'né',

10 Chqui' nuti'téz nu za' ga zoali', len rusédi zxba
yubl, cutu ulébili' lidxli' nu na', len cutu guiéli' lei:
“Gyu'u len netu'.”

11 Nuré lei: “Gyu'ulen netu', run tsazxén lei ca
nac le cunacrun nuna'.

Runé' 1oz Juan gdxiné' ga nacu'é bochi' lzé'é

12 7al-1a' le zian ral-la' uzuja' queéli' lu guich,
cutu ré'nda' uzuja' yugu'té lu guich. Runa' 16z
guida'ga zoali', ati' giii'ru' didza'yaljlulu, quié gac
udzijiru' gdu ladxi'ru'.

13 Tu'gapbi' Dios li' zxi'nnu ngul zxilu', ngul ro6
queé' Dios. Ca' gac.

